
.8. 

 
Obligation P[e]r: .15. f: - -  
 
Caspar Weÿrauch Würth zu Kazbach, vnnd Barbara dess[en] 
Eheweib /: welche Lorenzen Huefnagl Ghrts [Gerichts] procuratorn 
alhier für einen Anweiser erbetten :/ bekhennen: vnnd ent= 
nemmen Zu ihrer beuorstehenten hochsten haus notturfft, 
von dem Erbahren Wolfen Hezl von Kazbach, benantlichen 
.15. f: also: vnnd dergestalten, das sÿe entnemmere die 
Herleiher derentwillen vmb obiges Capitall innen in der 
Vnndernpfandt hündter dem Hirtthaus ausgesteckhten Wis: 
oder Graimeth fleckh vf ain Färtl Heu: vnnd Graim= 
eth verhypothecirt, massen dann ersagter herleiher 
solchen Fleckh an Statt des intee: [Interesse] Zugeniessen hat, auch  
Er von selbigen solang: vnnd vill nicht abstehen solle, 
bis Er seines vorlehen auch beschechen Viertl Jehrigen Vf= 
khündtigung, wider habhafft: oder contentirt word[en] 
ist. Negstdeme hat sich auch die eingangs mit ent=  
nemmente Barbara all ihren weiblichen Sprich: vnd freÿ= 
heiten /: dessen sÿe von vorernant ihren Anweiser ge= 
nuegsamb erindert: vnnd informirt worden ist :/ solang: 
vnnd vill verzichen: vnnd begeben, bis ersagtes Capitall 
wider völlig abgericht: vnnd bezalt sein wirdt. Geschechen 
    den .19. Juny a[nn]o: .1710. 
  Testes 
Carl Alexius Heibl Ghrts Procurator alhier, vnnd Michael 
Dänckherl von Mosdorff:  

